
Heljarinnar opnun
Mikið er um að vera í Listasafni Reykjavíkur og þar 
fara núna fram tvær stórar opnanir. Oddur Ævar er á 
staðnum.

Sunna Sæmundsdóttir: Oddur, hvað geturðu sagt 
okkur um þessar sýningar?

Oddur Ævar Gunnarsson: Heyrðu, Sunna, þetta eru 
heldur betur merkilegar sýningar. Þetta eru 
Hraunmyndanir og Blómstrandi framtíð. En hjá mér 
er fólkið sem að veit allt um þetta. Hér er Markús 
safnstjóri. Markús, tvær opnanir í dag. Þetta er risa 
opnun.

Markús Þór Andrésson, safnstjóri Listasafns 
Reykjavíkur: Já, fyrir okkur hérna í Hafnarhúsi þá er 
þetta stór viðburður. Við bara gleðjumst yfir því að fá 
nýtt líf í húsið. Við erum með nýjar sýningar sem 
skyggnast svolítið til framtíðar með ólíkum hætti þó. 
Það er ljósmyndasýning sem Katrín Elvarsdóttir hefur 
verið að vinna að síðustu fimm ár, og það eru sem 
sagt blóm og gróður, bæði lífrænn en líka plastblóm 
sem ferðast um heiminn, eru rifin upp með rótum á 
einum stað eða tekin sem fræ á einum stað og 
plantað á öðrum. Fjallar svolítið um 
alþjóðavæðinguna og svona fólksflutninga og hvernig 
heimurinn er orðinn hnattvæddur. Við erum einnig 
nýbúin að opna fallega sýningu sem er uppi í D-sal 
þar sem að ungir listamenn fá að spreyta sig. Það er 
Kristín Helga Ríkharðsdóttir sem er með sýninguna 
Silkimjúk og svo horfum við til framtíðar náttúrulega í 
verkefni sem Arnhildur segir okkur frá.

Oddur: Einmitt. Arnhildur, þú ert einn af höfundum 
Hraunmyndanna. Hvað geturðu sagt okkur um þessa 
sýningu?

Arnhildur Pálmadóttir, einn höfunda sýningarinnar: 
Sko, við erum svolítið að ímynda okkur hvernig Ísland 
verður árið 2150 þegar Íslendingar hafa náð að 



temja bráðið hraun sem byggingarefni og nýta það í 
byggingar. Og bara svona svolítið eins og við gerðum 
með gufuaflið fyrir hundrað árum sirka, þá var þetta 
einhver ógn sem að stafaði af en svo náðum við að 
nýta það og erum í sundlaugunum núna, og svoleiðis. 
Þannig að við erum svona að sýna fram með 
vísindalegum undirtóni hvernig við getum kannski 
byggt úr hrauni í framtíðinni og þá fasað út steypu og 
sement sem eru óumhverfisvæn efni. 

Oddur: Þið eruð að líta mjög björtum augum til 
framtíðar í þessu verki.

Arnhildur Pálmadóttir: Já, við erum svona, Andri 
Snær Magnason, er með okkur að segja sögur úr 
framtíðinni. Það er svolítið gaman, þegar allt í einu, 
að heyra sögu framtíðarinnar og við getum verið 
svolítið nostalgísk til framtíðarinnar í rauninni, og 
horft þangað. Þannig að það er mjög mikilvægt að 
segja sögur þannig að fólk skilji líka betur um hvað 
verkefnið snýst. 

Oddur: Einmitt, nákvæmlega. Takk fyrir þetta, 
Arnhildur og Markús. Jú, við hvetjum alla til þess að 
kíkja hérna í Listasafn í Reykjavíkur í Hafnarhúsi. Hér 
er þvílík stemning.


